
naTeshanavaratnamAlikA

ஶ்ரீநடேஶநவரத்நமாலிகா

॥ஶ்ரீ:॥
ப்ரபந்நஜநஸந்தோ³ஹ-ப்ரத்யஹ-த்⁴வாந்த-பா⁴ஸ்கரம் ।
அம்ரு’தாம்ஶுகலாசூட³ம் குஞ்ஜராஸ்யமுபாஸ்மஹே ॥ 1॥
ஆஜாநுபா³ஹுமரவிந்த³த³லாயதாக்ஷ-

மாநீலதே³ஹமஸுரத்³விஷமப்³ஜவக்த்ரம் ।
அம்போ³தி⁴ஜாதி⁴பவாங்மநஸாவக³ம்யம்

கோ³விந்த்³ராஜமநுசிந்தய சித்த நித்யம் ॥ 2॥
யஸ்யாஹுர்மஹிமாநமாக³மவிதோ³ வாங்மாநஸாத்⁴வாதிக³ம்
ப்ராபுர்யந்நடநாவலோகநவஶாந்முக்திம் ப²ணிஶாத³ய: ।

யடூ³ட⁴க்காநிநதா³ருணோ ஹ்ரு’த³யக³ம் ப்ரோந்மார்ஷ்டி ந்ரூ’ணாம் தப:
ஸ ஶ்ரீகந்த-விதீ⁴ந்த்³ர-வந்த்³ய-சரணோ த³த்³யாந்நடேஶஶ்ஶிவம் ॥ 3॥

ந்ரு’த்யம் த்வதீ³யமவலோக்ய நடேஶ பூர்வ-

மாநந்த³துந்தி³லஹ்ரு’தோ³முநயோ ப³பூ⁴வு: ।
தத்³த³ர்ஶயாத்³ய மம மோத³முபைமி சாஹம்

நிஷ்பக்ஷபாத ப⁴வதஸ்ஸம ஏவ ஸர்வ:॥ 4॥
நந்தா³த³யோऽபி நடராஜ புராலப⁴ந்த

ப⁴க்த்யா பதா³ம்பு³ஜயுகே³ தவ ப³ந்த⁴மோகம் ।
தே³யாத்³ய ஸா ந கிமு மே கருணாம்பு³ராஶே

கோ வா மயா வ்யரசி தம் வத³ தேऽபராத: ⁴ ॥ 5॥
கஸ்மாந்நடேஶ குருஷே ந க்ரு’பாம் மயி த்வம்

கிம் வா த்வயா ந விதி³தோ மம தீ³நபா⁴வ: ।
ஜாநாதி நோ யதி³ ப⁴வாந்மம தீ³நதாம் தத்

ஶ்ருத்யுக்தமீஶ விதத²ம் கிமு ஸர்வவித்த்வம் ॥ 6॥
ஸம்ஸ்ரு’த்யுத³ந்வதி நடேஶ ஸதா³ऽப்யகா³தே⁴

மக்³நம் ந மாம் சிரமுதா³ஸிதுமர்ஹஸி த்வம் ।
யத்³யப்யஹம் தவ சகார ப³ஹூந் ஹி மந்தூந்

ஶம்போ⁴ தவாऽபி ந ஹி தாந் க³ணயாந்தரங்கே³॥ 7॥
து:³கா²ம்பு³தௌ³ பதிதமீஶ ஸமுத்³த⁴ரைநம்

நோசேச்ச²ரண்ய ந ஹி மே க்ஷதிரஸ்தி காபி ।
பூ⁴யாந்நிமஜ்ஜநமகீர்திபயோநிதௌ⁴ தே

ஸர்வேஶ்வரஸ்ய ப⁴வதோ ந ஹி யுக்தமேதத் ॥ 8। ।
பாதா³ம்பு³ஜாதயுக³ளம் தவ யோ ப⁴ஜேத

ஹந்தாதி⁴ரோஹதி ஹி தஸ்ய லலாடமக்³நி: ।
வக்ஷஸ்த²லம் விஷத⁴ரோ விஷமுத்தமாங்க³ம்

கண்ட²ஞ்ச பார்ஶ்வபு⁴ஜமஸ்ய பிஶாசவர்கா:³॥ 9॥
த்வாமாமநந்தி நடநாத² பதா³ப்³ஜபா⁴ஜாம்

ஸர்வார்த²தா³யிநமஹோ நிகி²லாஶ்ச வேதா:³ ।
த்வம் சோரயஸ்யஹஹ ஶோகமஶேஷமேஷாம்

அந்யாத்³ரு’ஶீ விலஸதீஶ வதா³ந்யதா தே ॥ 10॥
ஸர்வேஶ்வரோऽபி நடராஜ தி³க³ம்ப³ரஸ்த்வம்

வாஹோ வ்ரு’ஷஸ்தவ கி³ரௌ ஶயநம் பிஶாசா: ।
மித்ராணி பூ⁴ஷணமஹோ பு⁴ஜக³ஶ்ச ப⁴ஸ்ம

பி⁴க்ஷாமடஸ்யபி ச ந்ரு’த்யஸி நித்யமேவ ॥ 11॥
தாதோ ப⁴வாந்மம தநூப⁴வ ஏஷ தேऽஹம்

ஸர்வேஶ்வரோऽஸ்யஹமபீஶ நிதாந்ததீ³ந: ।
ஏதாத்³ரு’ஶம் ந கில மாம் பரிரக்ஷஸி த்வம்

ப்ரேமாத்மஜேஷ்வஸத்³ரு’ஶம் ப⁴வதோ விபா⁴ஸி ॥ 12॥
ஶ்ரீமந்நடேஶ-சரணாப்³ஜ-ஸமர்ப்யமாணம்

ஶ்ரீராமஶர்ம-கலிதாம் நவரத்நமாலாம் ।
ஸந்தோ விலோக்ய பரிஹ்ரு’த்ய ஸமஸ்த-தோ³ஷாந்

க்³ரு’ஹ்ணந்து பூர்ணக்ரு’பயா கு³ணமல்பமேவ ॥ 13॥
॥ஶ்ரீநடேஶ நவரத்நமாலிகா ஸமாப்தா ॥

